
GOUVÈNÈ CUOMO ANONSE FINISHING TRADES INSTITUTE OF WESTERN & CENTRAL NY INOGIRE YON 

NOUVO SANT FÒMASYON DÈNYE MODÈL 

 

Sant lan Pral Fòme Plis pase 800 Moun pou Sipòte Demann pou Travayè Kalite nan Lwès New York 

 

Jodi a, Gouvènè Andrew M. Cuomo te anonse Finishing Trades Institute of Western & Central New York 

(FTI of W&CNY) te inogire nouvo pwojè agrandisman espas fòmasyon dènye modèl li nan Cheektowaga, 

Konte Erie. FTI of W&CNY, ki pral kreye 120 djòb endirèk sou yon peryòd senk ane epi k ap bay 

fòmasyon pou yon lòt 800 moun ane sa a, te resevwa yon sibvansyon $500.000 dola nan Seri 2 pwogram 

Konsèy Rejyonal Gouvènè a pou sipòte yon gwo demann pou travayè kalite nan Lwès New York. Pwojè a 

te deziyen yon pwojè priyoritè Konsèy Devlopman Ekonomik Rejyonal Lwès New York [Western New 

York Regional Economic Development Council (WNYREDC)] epi li annamoni avèk plan estratejik 

WNYREDC pou prepare mendèv rejyon an.  

 

Gouvènè Cuomo di konsa, “Avèk pwogram Konsèy Devlopman Ekonomik Rejyonal la, Lwès New York te 

travay pou re-devlope ekonomi yo lè yo prepare mendèv li pou satisfè nouvo demann biznis k ap vini yo. 

Agrandisman sant fòmasyon sa a pral pèmèt Finishing Trades Institute of Western & Central New York 

fòme plis pase 800 moun nan rejyon an pou bon djòb patwon lokal yo ap chèche moun pou yo. Ansanm, 

n ap fè Lwès New York vin pi konpetitif pou fiti envestisman ak kreyasyon djòb.” 

 

Mark Stevens, Manadjè Biznis/Sekretè-Trezorye Painters District Council #4, di konsa, “Agrandisman sa a 

se yon ‘chanjè jwèt’ la pou òganizasyon nou an. Nou vle asire manm nou yo resevwa pi bon fòmasyon 

posib epi montre patnè antreprenè nou yo nou serye konsènan sekirite epi n ap bay yo mendèv ki pi 

kalifye a.”  

 

Greg Stoner, Direktè Fòmasyon FTI of W&CNY, di konsa, “Nou pran travayè ki pi byen fòme nan domèn 

yo epi nou edike yo nan teknik fòmasyon, ak nan sante ak sekirite, epi nou fè yo antrene apranti yo. 

Fòmatè nou yo bay OSHA tou 10 ak 30 klas pou apranti yo ak travayè ki nan nivo deplasman.  

 

FTI of W&CNY bay fòmasyon pou nouvo djòb pou manm International Union of Painters ak manm Allied 

Trades District Council #4.  Pou sipòte gwo demann pou manm ki kalifye yo, FTI of W&CNY ap agrandi 

espas fòmasyon bilding li genyen deja nan Cheektowaga pou ajoute espas fòmasyon siplemantè, 

enstalasyon elektrik, machinri ak ekipman. Pwojè a pral sipòte aprantisaj pou travayè nan domèn djòb 

priyoritè tankou sablaj ak netwayaj avèk dlo, jwentman mekanik, penti ak dekorasyon, vitraj, ak 

espesyalis aplikasyon randui (CAS). FTI of W&CNY ap opere kounye a kat pwogram Aprantisaj Eta New 

York apwouve epi l ap devlope chak ane. Pwojè a pwograme pou fini nan sezon prentan 2014. 

 

Satish K. Tripathi, Ko-Prezidan Konsèy Devlopman Ekonomik Rejyonal Lwès New York ak Prezidan 

University at Buffalo, di konsa, “FTI of W&CNY devlope chemen karyè ki dirab, ki se yon estrateji 

enpòtan pou avanse ekonomi rejyon nou an. Nouvo sant fòmasyon dènye modèl la se yon eleman 

enpòtan estrateji devlopman mendèv nou an paske l ap bay travayè yo opòtinite pou devlope, chanje ak 

itilize ladrès yo nan sektè metye finisyon k ap boujonnen an.  

 

Howard A. Zemsky, Ko-Prezidan Konsèy Devlopman Ekonomik Rejyonal Lwès New York ak Asosye 

Direktè nan Larkin Development Group, di konsa, “FTI of W&CNY ap sipòte bezwen kwasans pou manm 

kalifye metye konstwiksyon lè nou ofri pwogram pou moun yo vin gen metye epi pou yo aprann  plis sou 

metye a. Avèk agrandisman sa a, FTI of W&CNY pral kapab ogmante nivo fòmasyon an epi ogmante 

kantite apranti yo. Sa a se yon lòt egzanp bon travay pwogram Konsèy Rejyonal Gouvènè Cuomo ap fè.”  

 

Senatè Tim Kennedy di konsa, “Lwès New York se kay pou yon premye mendèv nou konnen pou 

rannman li, etik travay san pran souf li ak baz ladrès solid. Avèk sant fòmasyon dènye modèl sa a ki nan 

Cheektowaga, n ap asire mendèv nou an ap grandi menm pi fò epi y ap gen plis talan. FTI pral ekipe anpil 

santèn travayè avèk ladrès yo bezwen pou satisfè demann ekonomi an jodi a, epi l ap ogmante nouvo 

djòb nan pwogram aprantisaj nan ane k ap vini yo. Mwen bat bravo pou Painters District Council #4, 

Konsèy Rejyonal la ak Gouvènè Cuomo poutèt yo devlope patenarya enpòtan sa a epi poutèt yo fè 

envestisman enpòtan sa a nan travayè lokal yo.” 

 

Manm Asanble Dennis Gabryszak di konsa, “Antan manm Konsèy Distri Nimewo 4 Painter ki nan domèn 

nan kounye a, nou kòmanse pran retrèt nou, n ap bezwen anpil nouvo anplwaye a ki prepare pou travay 

nan metye finisyon an. Avèk konsantrasyon Konsèy Devlopman Ekonomik Rejyonal Lwès New York sou 

kwasans entèlijan ak sou mache a pou re-devlope bilding ki la deja yo nan zòn k ap kontinye amelyore, 

ap gen opòtinite k ap kontinye pou estajyè sa yo pandan anpil ane k ap vini.”  

 

Kòm gwoup fòmasyon Painters District Council 4, ki reprezante 1.800 manm ak plis pase 140 antreprenè 

nan 33 konte toupatou nan Lwès, Santral ak Nò New York, FTI of W&CNY bay pwogram aprantisaj sou 

sante ak sekirite Occupational Safety and Health Administration (OSHA) apwouve, kat pwogram 

aprantisaj New York State Department of Labor (DOL) ak modènizasyon ak re-fòmasyon konpayon. 

Pandan mendèv FTI of W&CNY ap vin pi aje, l ap ranplase travayè sa yo avèk pwogram aprantisaj li.  

 

Nan ane 2011, Gouvènè Cuomo te re-defini apwòch Eta a pou devlopman ekonomik lè li te kreye 10 Konsèy 

Devlopman Ekonomik Rejyonal (REDC) toupatou nan eta a. REDC ak pwosesis Consolidated Funding 

Application (CFA) (Aplikasyon Finansman Gwoupe) te chanje devlopman ekonomik nan Eta New York, pou 

kreye yon estrikti eta a pou kwasans ekonomik rejyonal depi anba pou rive anwo. Nan pwosesis sa a, Empire 

State Development de bay $500.000 dola pou FTI, pou pèmèt li vanse avèk pwojè agrandisman li. 

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov. Pou jwenn enfòmasyon sou fason New York tounèf la 

ap travay pou biznis yo, tanpri ale nan sitwèb www.thenewny.com. 

